
Seduta tal-5 ta' Gunju, 2003

Albert BEZZINA WETTINGER
VS

IR-REGISTRATUR TAL-QORTI, Emanuel u Nancy
konjugi Mangion, Joseph u Victoria konjugi Scerri,
Philip u Michelle konjugi Falzon, Charles Camilleri,

Rino Camilleri u Joseph Camilleri, Giovanna armla ta’
Victor Camilleri u Dr. Pawlu Lia ghal kull interess li
jista’ jkollu

[I-Qorti:

Rat ir-Rikors imressaq fis-6 ta’ Novembru, 2001, li bih u
ghar-ragunijiet hemm imsemmija r-rikorrent talab lil din il-
Qorti thassar it-taxxa gudizjarja mahruga dwar il-kawza fl-
ismijiet “Nancy Mangion et vs Albert Bezzina Wettinger”
maqgtugha mill-Qorti tal-Appell fil-5 tOttubru, 2001%, u

! Citazz. Nru. 1179/91

tordna lill-intimat Registratur tal-Qorti johrod taxxa
gudizzjarja korretta dwar I-imsemmija kawza;

Rat id-dokument mehmuz mal-imsemmi Rikors;

Rat ir-Risposta mressqa fis-27 ta’ Dicembru, 2001, li biha
l-intimati Mangion, Scerri, Falzon, Camilleri u Lia
eccCepew:

1. llli I-esponent Dr Pawlu Lia ghandu jigi liberat
mill- osservanza tal-gudizzju peress li mhuwiex legittimu
kontradittur f'dawn il-proceduri billi l-ispejjez gudizzjarji fil-
proc¢eduri msemmija huma dovuti lill-atturi;

2. lli bil-kawza msemmija fir-rikors il-Qorti fost
ohrajn, intalbet tiddeciedi u effettivament iddecidiet dwar
il-proprjeta’ ta' l-art Ta' Zuppa, fil-kontrada ta' Birguma
limiti tal-Gharghur. Ghalhekk id-dritt relattiv ghal din id-
decizjoni kellu jigi ntaxxat fuq il-valur tal-istess proprjeta’,
liema valur kellu seta' jigi determinat skond il-ligi, jew mill-
process. Effettivament I-istess Albert Bezzina Wettinger fl-
atti tal-procCess, ipprezentat kopja ta' denunzja li minnha
jirrizulta |-valur tal-proprjeta’ li huwa kien ged jallega i
kienet tieghu, liema valur kien gie regolarment determinat
ai fini tat-taxxa tas-successjoni. Ghalhekk mill-process
stess tezisti dikjarazzjoni uffi¢jali tal-valur ta' l-art in
kwistjoni. Jigi osservat illi dan il-valur kien jirreferi ghall-
1990 u ghalhekk jekk xejn, il-valur ta' I-istess proprjeta’
meta Jiet deciza |-kawza kien bil-wisq izjed minn dak li
mexa fuqu r-Registratur tal-Qorti;

3. i konsegwentement it-talbiet tar-rikorrent
ghandhom jigu mic¢huda bl-ispejjez kontra tieghu;

Rat ir-Risposta mressqga fl-4 ta’ Jannar, 2002, li biha I-
intimat Registratur tal-Qrati ecepixxa:

1. i preliminarjament id-dokument esibit mhux
validu;
2. llli preliminarjament ukoll, ir-rikors odjern huwa

ntempestiv ghaliex ir-rikorrenti messu esplora |-possibilita’

ta' reklam bonarju bejnu u I-esponenti, fit-terminu stipulat
mil-ligi, gabel ma huwa ghadda ghal-litigazzjoni, u dan
peress li I-impunjazzjoni prospettata mil-ligi ai termini ta' I-
artikolu 64 tal-Kap. 12 ma teskludix tali reklam;

3. Fil-mertu, it-tassazzjoni mpunjata hija korretta u
t-talba tar-rikorrenti ghandha tkun michuda bl-ispejjez
kontrih;

4. Fi kwalunkwe kaz l-esponenti jirrimetti ruhu
ghall-gudizzju tal-Qorti;

5. Salvi eccezzjonijiet ohra;

Rat id-Degriet taghha tat-22 ta’ Jannar, 2002, li bih ordnat
li l-atti tal-kawza numru 1179/91 jigu mehmuza mal-atti
tar-Rikors;

Rat in-Nota spjegattiva mressga mill-intimat Registratur
tal-Qrati fil-21 ta’ Frar, 2002;

Semghet it-trattazzjoni tal-avukati tal-partijiet;
Rat I-atti kollha;

Rat id-degrieti taghha tat-13 ta’ Gunju, 2002, tas-7 ta’
Novembru, 2002, tal-5 ta’ Dicembru, 2002, tas-16 ta’
Jannar, 2003 u tat-8 ta’ Mejju, 2003, li bihom halliet ir-
Rikors ghall-provvediment;

Ikkunsidrat:

llli din hija azzjoni ta’ ritassa skond I-artikolu 64 tal-
Kapitolu 12 tal-Ligijiet ta’ Malta. Ir-rikorrent gieghed
jattakka I-hrug ta’ taxxa ta’ spejjez gudizzjarji mahruga
dwar kawza li fiha huwa kien gie mharrek maqgtugha mill-
Qorti tal-Appell fil-5 t'Ottubru, 2001, b’sentenza li ¢ahdet I-
appell li huwa kien ressaq minn sentenza tal-Prim’Awla
tal-Qorti Civili tal-21 t'April, 1999. Huwa jghid li t-taxxa
nhadmet hazin ghaliex taghti valur lill-art mertu tal-

kwestjoni meta dan ma jidher imkien fl-atti tal-kawza
msemmija;

lIli ghal din it-talba, I-intimati lagghu billi qalu i t-taxxa
nhadmet sewwa u li |-valur jinstilet minn dokument Ii r-
rikorrent innifsu kien ressaq fl-atti tal-kawza. L-intimat
Registratur tal-Qrati laga’ wkoll billi gal li r-rikors tressaq
gabel il-waqgt ghaliex ma sarx tentativ mir-rikorrent biex I-
ilment tieghu jitwassal lir-Registratur u jigi indirizzat bil-
kwiet. L-intimat Avukat Lia ressaq ukoll I-e¢¢ezzjoni li billi
t-taxxa tal-ispejjez gudizzjarji saret favur l-atturi fil-kawza,
hu ma messux gie mharrek, u ghalhekk ghandu jinheles
milli jibga’ fil-pro¢edura;

llli I-azzjoni li dwarha nharget it-taxxa ta’ spejjez gudizzjariji
kontestata mir-rikorrent kienet tirrigwarda azzjoni ta’
rivendika ta’ art maghrufa bhala “Ta’ Zuppa” fil-kontrada
ta’ Birguma, limiti ta’ Hal Gharghur. L-atturi fdik il-kawza
kienu talbu i I-imharrek (ir-rikorrent f'dan ir-Rikors)
jinzamm milli jbigh I-imsemmija art lil terzi u li jigi dikjarat li
huma kienu s-sidien ta’ l-istess art. Kemm is-sentenza
moghtija mill-Onorabbli Prim’Awla tal-Qorti Civili u kif ukoll
dik moghtija mill-Onorabbli Qorti tal-Appell lagghu t-talbiet
attrici u warrbu l-e¢¢ezzjonijiet imganglin mill-imharrek;

llli, kif fisser I-intimat Registratur tal-Qrati fin-Nota
spjegattiva tieghu, meta nhadmet it-taxxa tal-ispejjez
gudizzjarji dwar I-imsemmija kawza, intuzat bhala kriterju
ta’ valutazzjoni tal-art mertu tal-kawza ¢-c¢ifra msemmija
fdokument (kopja legali ta’ Att ta’ Denunzja Addizzjonali)
imfassal mir-rikorrent innifsu u minnu mressaq wagqt il-gbir
tal-provi ta’ dik il-kawza. Min-naha tieghu, ir-rikorrent
jishaq li wiehed ma jistax jogghod fuq dak id-dokument
ghax ma jistax jinghad b’Certezza li ¢-Cifra msemmija fih
saret meta tressget id-denunzja u mhux zmien wara;

i I-ligi tistabilixxi X'inhuma I-kriterji li r-Registratur ghandu
jimxi fughom meta jigi biex jintaxxa l-ispejjez ta’ kawza.
Dawn il-kriterji huma mfissra fit-Tariffa A (Par. 4) u fit-
Tariffa E (Par. 13 sa 15) li jaghmlu parti mill-Iskeda “A” tal-
Kodi¢i tal-Organizzazzjoni u Procedura Civili. Minbarra
dan, il-valur ta’ kawza huwa determinabbli wkoll (ghall-

finijiet ta’ kompetenza) minn regoli li I-istess Kodici
jhaddan dwar I-ghamla tat-talba li tkun?;

[l gabel ma I-Qorti tghaddi biex tqis il-mertu tat-talba tar-
rikorrent, jidher li jkun xieraq i jigu deliberati |-
eccezzjonijiet preliminari mressqin mill-intimat Direttur tal-
Qrati_u l-intimat Avukat Lia rispettivament. Fl-ewwel
eccezzjoni, l-intimat Registratur tal-Qrati jghid li r-rikorrent
mexxa kontrih gabel il-waqt, ghaliex messu ipprova
jirranga l-ilment li kellu dwar it-taxxa tal-ispejjez gudizzjarji
bil-kwiet minflok gabad u ressagq ir-rikors. Din I-e¢¢ezzjoni
ma tiswiex. Fl-ewwel lok, [-atteggament tal-imsemmi
intimat huwa muri fit-tielet eccezzjoni tieghu, liema
atteggament jaghmilha haga ¢ara li ma kien jiswa xejn lir-
rikorrent li jressaq l-ilment tieghu bonarjament, ladarba I-
intimat huwa determinat li t-taxxa hija mahduma kif imiss.
Fit-tieni lok, jekk wiehed iqis iz-zmien tassew qasir moghti
mil-ligi lil min irid jikkontesta taxxa ta’ spejjez gudizzjariji,
wiehed malajr jintebah i t-tressiq tar-rikors huwa
proc¢edura ta’ ¢erta urgenza li ma tippermettix it-tehid ta’
hafna zmien f'diskussjonijiet biex tigi aggustata taxxa diga’
mahruga u Cirkolata. Fit-tielet lok, hija biss bis-sahha tal-
proc¢edura prezenti li taxxa mahruga mill-intimat tista’,
b’ordni tal-Qorti, tigi mhassra u I-kriterji tar-ritassa stabiliti:
ma jidhirx li huwa ghaqli u rakkomandat |i jinghad li r-
Registratur tal-Qrati, ladarba jkun hareg taxxa ta’ spejjez
gudizzjarji, ghandu “jinnegozja” ma’ xi parti dwar il-valur
tal-kawza jew aspetti ohra relatati. ll-kriterji li ghandhom
imexxu lir-Registratur fit-tfassil u |-hrug ta’ taxxa huma
dawk stabliti fil-ligi u mhux dawk li I-partijiet ihossuhom
komdi bihom;

llli, ghal dak li jirrigwarda I|-ewwel ec¢c¢ezzjoni tal-intimat
Avukat Lia, din ukoll ma tidhirx gustifikata. Ghalkemm
huwa minnu li t-taxxa tohrog minn u tanht l-awtorita’ tal-
intimat Registratur tal-Qrati, u ghalkemm sa c¢ertu punt it-
taxxa tolqot lill-partijiet fil-kawza, ma jistax jintesa lanqas i
I-konsulenti legali tal-partijiet fkawza ghandhom interess
haj u dirett fllammont ta’ dritt intaxxat lilhom. Mhux hekk
biss, imma nghad ghadd ta’ drabi li fazzjoni ta’ ritassa

2 Ara artt. 746 u 748(b) tal-Kap 12

(bhalma hija din) ghandhom ikunu parti fil-pro¢edura I-
interessati kollha, fosthom id-difensuri tal-partijiet, u dan
ghal ragunijiet ta’ integrita’ ta’ udizzju, li hija kwestjoni ta’
ordni pubbliku3. Minhabba f'dan kollu, ghalhekk, mhux
talli I-intimat Avukat Lia gie sewwa azzjonat u m’ghandux
jinheles mill-harsien tal-gudizzju, kif talab li jsir, izda kien
ikun hemm lok ghas-sejha fil-kawza tieghu kieku ma kienx
azzjonat mill-bidu;

lIli ghal dak li jirrigwarda |-aspetti tal-kaz fil-mertu irid
jinghad li ghalkemm mir-Rikors jinghata hjiel li r-rikorrent
jilmenta li |-qofol tal-kawza li fiha kien imharrek kienet
wahda ta’ dikjarazzjoni ta’ titolu ghall-art, I-oggezzjoni
wahdanija tieghu hija l-arbitrarjeta’ li jghid li ntuzat biex
tgies il-valur tal-art mertu ta’ dik il-kawza. Fi kliem iehor,
il-kwestjoni mqgangla minnu fdin il-pro¢edura tal-lum
m’hijiex dagstant jekk it-taxxa messhiex inhadmet fuq
“artikolu” jew dikjarazzjoni minflok “ad valorem”, imma
jekk il-valur attribwit kienx misthoqq.

llli fdan il-kaz huwa minnu li I-ebda ammont jew somma
ma jintalbu fl-att ta¢-Citazzjoni. L-ebda valur ma jidher
mid-dikjarazzjoni mahlufa mehmuza maghha. Huwa
minnu wkoll li bhala principju stabilit, il-valur ta’ kawza
jitgies fuq it-talbiet u mhux fuq l-interess effettiv tal-atturi’.
Madankollu, ir-regola li I-valur huwa meqjus mit-talba, jew
mis-sentenza meta I-ebda valur ma jissemma fit-talba, ma
hix wahda inflessibbli, ghaliex hija ragonevolment
kwalifikata bil-prin¢ipju li meta mill-kumpless tal-
kontestazzjonijkun jidher Xxinhu I-valur tal-pretensjoni
attrici, alllura t-tassazzjoni ssir fuq dak il-valur®;

llli ta’ min jghid ukoll li t-Tariffa li tiggwida I-likwidazzjoni ta’
dritt dovut lil avukat fkawza li fiha tkun inghatat decizjoni
dwar punt ta’ dritt jew ta’ fatt, tghid li dik id-decizjoni tigi
intaxxata ad valorem jekk kemme-il darba “jkollha x’tagsam
ma’ valur determinat jew determinabbli skond il-ligi jew

% Ara P.A. 24.7.1946 fil-kawza fl-ismijiet Falzon noe vs Vella noe et (Kollez. Vol: XXXI1.ii.222)
* Ara App. Civ. 7.10.1960 fil-kawza fl-ismijiet Ellul Bonnici vs Buhagiar noe et

(Kollez. Vol: XLIV.i.243)

® P.A. 24.7.1946 fil-kawza fl-ismijiet Micallef et vs Micallef et. (Kollez. Vol:
XXXI1.ii.424), fejn il-Qorti waslet ghall-fehma li t-taxxa tal-ispejjez kellha

tinhadem ad valorem fuq prospett li ressaq I-attur wagt is-smigh tal-kawza

mill-process” ®(enfasi tal-Qorti). Fil-fehma tal-Qorti, dan
ifisser li |-valorizzazzjoni tal-azzjoni tista’ ssir mhux biss
mill-att promotur, imma minn kull taghrif jew prova li tinsab
fl-atti;

[lli fil-kkaz prezenti, I-intimati jishqu li I-valur tal-kawza huwa
determinabbli minn dokument li ressaq |-imharrek innifsu
(ir-rikorrent tal-lum), u precizament minn kopja legali ta’
denunzja tas-suééessjoni’. Huma jghidu li dan id-
dokument, li sar fI-1997 (jigifieri matul iz-zmien Ii kienet
ghaddejja I-kawza originali), jaghti valur approssimattiv ta’
kemm kienet tiswa l-art li dwarha saret il-kawza. Huwa
minnu wkoll li hemm denunzji ohrajn li jistghu jirreferu
ghall-istess art u li fihom jinghataw stimi u valuri. Imma tali
denunzji kollha jmorru lura certu zmien, b’'mod I-valuri
msemmija fihom ma jistghux jirrapprezentaw tassew is-
siwi tal-art fiz-zmien tal-kawza dagskemm jista’
jirrapprezentaha I-valur moghti lill-istess art fl-imsemmi
dokument. Issa ghalkemm huwa minnu li d-denunzja ta’
successjoni ma tiswiex biex tistabilixxi t-titolu tal-gid li fiha
jissemma, ma jistax ma jinghadx ukoll li bhala dokument
dik id-denunzja titgies bhala prova ammissibbli li tipprova
I-kontenut taghha ghall-finijiet tal-artikolu 627 tal-Kap 12.
Meta wiehed iqis, ghalhekk, li kien I-istess rikorrent li
ressaq dak id-dokument bhala prova favurih fl-imsemmija
kawza, huwa zgur li kellu I-fehma li t-taghrif fiha kien
jikkunsidrah ta’ ghajnuna ghat-tezi tieghu f'dik il-kawza.
Dagsatant iehor ghandu jinghad li tali dokument jaghmel
parti essenzjali mill-inkartament li wassal ghall-ghoti tas-
sentenzi fl-ewwel u fit-tieni grad li dwarhom u in segwitu
ghalihom inharget it-taxxa tal-ispejjez issa impunjata;

llli, fid-dawl ta’ dawn il-konsiderazzjonijiet kollha, il-Qorti
tasal biex tqis li l-intimat Registratur tal-Qrati kellu kull
jedd li juza lI-imsemmi dokument bhala I-kejl tal-valur tal-
kawza maqtugha bejn il-kontendenti |-ohrajn u dan fin-
nuggas ta’ dokument iehor ahjar minn dak jew ta’ nota
mressga mill-partijiet flimkien li fiha kien determinat il-
valur;

® Par. 14, Tariffa “E” tal-Ewwel Skeda tal-Kap 12
" Dok “DC3”, f'pagg. 322 sa 334 tal-atti tal-kawza 1179/91DS

llli, ghalhekk, ladarba jigi verifikat li t-taxxa tal-ispejjez kif
mahruga u li kopja taghha tinsab mehmuza mar-Rikors
promotur hija konformi ma’ valur ta’ kawza ta’ sebgha u
ghoxrin elf lira Maltija (Lm 27,000), il-Qorti ma jifdlilha I-
ebda ghazla ohra ghajr li tikkonfermaha;

Ghal dawn ir-ragunijiet, il-Qorti geghda tiddeciedi billi:

Filwaqt li tichad it-tieni ec¢ezzjoni tal-intimat Registratur
tal-Qrati;

U tichad l-ewwel ec¢¢ezzjoni tal-intimati |-ohrajn;

Tilqga’ t-tielet eccezzjoni tal-intimat Registratur tal-Qrati u
t-tieni eccezzjoni tal-intimati I-ohrajn, u tiddikjara i I-
intimat Registratur tal-Qrati ghamel sewwa |i hadem it-
taxxa tal-ispejjez gudizzjarji dwar il-kawza fl-ismijiet
“Nancy Mangion et vs Albert Bezzina Wettinger” (Citazz.
Nru. 1179/91DS) maqtugha mill-Qorti tal-Appell fil-5
t'Ottubru, 2001, fuq il-valur tal-art li jirrizulta minn prova
dokumentali li tinsab fl-atti tal-imsemmija kawza; u

Tichad it-talba tar-rikorrent ghat-thassir tal-imsemmija

taxxa bhala mhux misthoqqa fil-fatt u fid-dritt, bl-ispejjez
kontra tieghu.

Moqrija

